
telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi

08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

SANOAT KORXONALARIDA IQTISODIY 
XAVFSIZLIKNI TA’MINLASHDA RAQOBAT 

RAZVEDKASINING KONSEPTUAL MODELI

Tursunxo‘jayev Sardor Jamoliddin o‘g‘li
Toshkent davlat iqtisodiy universiteti mustaqil tadqiqotchisi, PhD

Annotatsiya. Mazkur maqolada sanoat korxonalarida iqtisodiy xavfsizlikni ta’minlashda raqobat razvedkasining o‘rni va 
ahamiyati konseptual jihatdan asoslab berilgan. Tadqiqotda raqobat razvedkasining evolyutsiyasi marketing vositasidan 
strategik boshqaruv elementigacha bo‘lgan transformatsiya jarayoni yoritilgan hamda uning risk-menejment, strategik 
rejalashtirish va axborot tizimlari bilan integratsiyasi tahlil qilingan. SCIP modeli asosida raqobat razvedkasi siklining 
asosiy bosqichlari (rejalashtirish, axborot yig‘ish, tahlil, natijalarni tarqatish va qayta aloqa) tizimli tarzda ko‘rib chiqilgan. 
Shuningdek, global korporatsiyalar tajribasi asosida raqobat razvedkasining amaliy samaradorligi asoslab berilgan. 
Natijada sanoat korxonalarida iqtisodiy xavfsizlikni mustahkamlashga xizmat qiluvchi konseptual model taklif etilgan.

Kalit so‘zlar: raqobat razvedkasi, korxonalar, korxonalarning iqtisodiy va moliyaviy xavfsizligi, xavf-xatarlar, strategik 
barqarorlik.

Abstract. This article conceptually substantiates the role and importance of competitive intelligence in ensuring economic 
security in industrial enterprises. The study highlights the evolution of competitive intelligence from a marketing tool to an 
element of strategic management, and analyzes its integration with risk management, strategic planning, and information 
systems. Based on the SCIP model, the main stages of the competitive intelligence cycle (planning, information collection, 
analysis, dissemination of results, and feedback) are systematically considered. Also, the practical effectiveness of 
competitive intelligence is substantiated based on the experience of global corporations. As a result, a conceptual model 
is proposed that serves to strengthen economic security in industrial enterprises.

Keywords: competitive intelligence, enterprises, economic and financial security of enterprises, risks, strategic stability.

Аннотация. В данной статье концептуально обосновывается роль и значение конкурентной разведки в 
обеспечении экономической безопасности промышленных предприятий. Исследование освещает эволюцию 
конкурентной разведки от маркетингового инструмента до элемента стратегического управления и анализирует её 
интеграцию с управлением рисками, стратегическим планированием и информационными системами. На основе 
модели SCIP систематически рассматриваются основные этапы цикла конкурентной разведки (планирование, 
сбор информации, анализ, распространение результатов и обратная связь). Также обосновывается практическая 
эффективность конкурентной разведки на основе опыта глобальных корпораций. В результате предлагается 
концептуальная модель, служащая для укрепления экономической безопасности промышленных предприятий.

Ключевые слова: конкурентная разведка, предприятия, экономическая и финансовая безопасность предприятий, 
риски, стратегическая стабильность.

K I R I S H
Jahon iqtisodiyotining hozirgi rivojlanish bosqichi tezlashgan raqamli transformatsiya, geo-iqtisodiy 

keskinlikning kuchayishi, jahon bozorlarining fragmentatsiyalashuvi hamda raqobat bosimining ortishi bilan 
tavsiflanadi. Ushbu sharoitda xoʻjalik yurituvchi subyektlarning iqtisodiy xavfsizligini ta’minlash muammosi 



M U H A N D I S L I K  VA  I Q T I S O D I Y O T

1044

2026-yil, mart.  № 3-son

tizimli va strategik ahamiyat kasb etmoqda. Iqtisodiy xavfsizlik endilikda faqat bevosita moliyaviy yoʻqotishlar 
yoki huquqiy buzilishlardan himoyalanish funksiyasi sifatida emas, balki kompleks boshqaruv kategoriyasi 
sifatida qaralmoqda. U strategik rivojlanishning barqarorligi, axborot xavfsizligi, texnologik mustaqillik, tashqi 
zarbalarga moslashuvchanlik hamda tashkilotning raqobat ustunliklarini uzoq muddatli qayta ishlab chiqarish 
qobiliyatini oʻz ichiga oladi.

M A V Z U G A  O I D  A D A B I Y O T L A R  S H A R H I
Raqobat razvedkasi muammosining nazariy asoslari, uning iqtisodiy mohiyati hamda ilmiy-metodologik 

jihatlari xorijiy iqtisodiy maktablar doirasida keng oʻrganilgan. Xususan, hududiy joylashuv nazariyasi, bozor 
makoni va ishlab chiqarishni optimallashtirish masalalari Talaoui Y. [2], Nyanga C. [3] kabi olimlar tomonidan 
ilmiy jihatdan asoslab berilgan. Keyinchalik raqobat muhiti, transmilliy biznes faoliyati va ishlab chiqarish 
tarmoqlarining global integratsiyasiga doir masalalar Fahey L. [4], Dun Markusen, Jon Danning va boshqa 
tadqiqotchilar ishlarida rivojlantirilgan. Ushbu yondashuvlar raqobat muhitini tizimli tahlil qilish hamda 
korxonalarning strategik qarorlarini axborot asosida shakllantirishga xizmat qiladigan ilmiy zaminni yaratdi.

Mustaqil davlatlar hamdoʻstligi mamlakatlarida Beщmkov M.A. [6], Isayeva N.A. [7], Serebryakova T.Yu. 
[8], Doronin A. [9], Lemke G.E. [10], Satler V.V. [11] esa korxonalarning iqtisodiy va moliyaviy xavfsizligini 
ta’minlash, xavf-xatarlarni barvaqt aniqlash va boshqarish mexanizmlarini takomillashtirishga qaratilgan 
tadqiqotlar alohida yoʻnalish sifatida shakllangan. Ushbu doirada qator rus va mintaqaviy olimlar tomonidan 
iqtisodiy xavfsizlik indikatorlari, korporativ himoya tizimlari hamda tahliliy-axborot mexanizmlarining nazariy 
va amaliy jihatlari ishlab chiqilgan. Shuningdek, ayrim tadqiqotlarda raqobat razvedkasining tashkiliy-uslubiy 
jihatlari, axborot toʻplash va qayta ishlash jarayonlari, shuningdek, strategik monitoring usullari ham yoritilgan.

Mahalliy olimlar — Burxanov A.U. [12], Abulqosimov X.P. [13], Pardayev M.K., Aminov Z.Yu. [14] va 
boshqalar — sanoat korxonalarining iqtisodiy va moliyaviy barqarorligini ta’minlash, resurslardan samarali 
foydalanish va raqobatbardoshlikni oshirish masalalarini tadqiq qilgan. Biroq mavjud tadqiqotlarni tahlil qilish 
shuni koʻrsatadiki, raqobat razvedkasi instrumentlarini sanoat korxonalarida iqtisodiy xavfsizlikni ta’minlash 
mexanizmi sifatida kompleks qoʻllash, shuningdek, uning metodologik va tashkiliy modellarini ishlab chiqish 
masalalari yetarlicha chuqur oʻrganilmagan.

Shu bois, sanoat korxonalari faoliyatida raqobat razvedkasi vositalaridan tizimli foydalanish, axborot-tahliliy 
ta’minotni kuchaytirish va xavf-xatarlarni prognoz qilish imkonini beruvchi ilmiy asoslangan metodologiyani 
takomillashtirish hozirgi sharoitda dolzarb vazifa sifatida ahamiyat kasb etadi. Bu yoʻnalishda olib boriladigan 
tadqiqotlar korxonalarning iqtisodiy xavfsizligini mustahkamlash, strategik barqarorlikni ta’minlash va milliy 
sanoatning raqobatbardoshligini oshirishga xizmat qiladi.

T A D Q I Q O T  M E T O D O L O G I YA S I
Tadqiqotda ma’lumotlar ilmiy adabiyotlar tahlili, korxonalar faoliyatiga oid ochiq statistik va hisobot 

materiallari, shuningdek, ekspert baholari asosida yig‘ildi. Olingan ma’lumotlar komparativ tahlil, tizimli 
yondashuv hamda iqtisodiy-mantiqiy tahlil usullari orqali qayta ishlanib, raqobat razvedkasi va iqtisodiy 
xavfsizlik o‘rtasidagi bog‘liqliklar aniqlashtirildi.

T A H L I L  V A  N A T I J A L A R
Raqobat razvedkasining boshqaruv funksiyasi sifatidagi evolyutsiyasi iqtisodiy xavfsizlikni ta’minlashga 

bo‘lgan yondashuvlarning kengroq transformatsiya jarayonini aks ettiradi. Agar rivojlanishning dastlabki 
bosqichlarida u asosan marketing qarorlarini qo‘llab-quvvatlovchi yordamchi vosita sifatida qaralgan bo‘lsa, 
hozirgi sharoitda raqobat razvedkasi strategik boshqaruv tizimining muhim tarkibiy elementi maqomini kasb 
etmoqda. U tashqi muhit tahlili, risk-menejment tizimi, strategik rejalashtirish va korporativ axborot tizimlari 
o‘rtasida bog‘lovchi bo‘g‘in vazifasini bajaradi.

Klassik talqinga ko‘ra, raqobat razvedkasi bir vaqtning o‘zida ham jarayon, ham natija, ya’ni intellektual 
mahsulot (intelligence) hisoblanadi. Raqobat razvedkasi jarayoni mahsulotlar, raqobatchilar, yetkazib 
beruvchilar, regulyatorlar, hamkorlar va mijozlar to‘g‘risidagi axborotni yig‘ish, tahlil qilish va qo‘llashni o‘z ichiga 
oladi hamda tashkilotning qisqa va uzoq muddatli strategik rejalashtirish ehtiyojlarini qondirishga yo‘naltiriladi 
(Kahaner, 1998). [15] Society of Competitive Intelligence Professionals (SCIP) tavsiyalariga muvofiq, samarali 
raqobat razvedkasi uzluksiz siklik jarayon shaklida amalga oshiriladi va u “raqobat razvedkasi sikli” deb 
nomlanadi (1-rasm).

1-rasm. Raqobat razvedkasi sikli1

SCIP raqobat razvedkasi siklini birlamchi axborot aniqlanadigan, yig‘iladigan, uzatiladigan, baholanadigan, 
tahlil qilinadigan va boshqaruv qarorlarini qabul qilish jarayonida rahbariyat tomonidan foydalaniladigan tayyor 
analitik mahsulotga aylantiriladigan jarayon sifatida belgilaydi. Mazkur sikl o‘zaro bog‘liq bo‘lgan besh bosqichni 
qamrab oladi:

1.	 rejalashtirish va vazifalarni belgilash; 
2.	 axborotni yig‘ish; 
3.	 tahlil; 
4.	 natijalarni tarqatish; 
5.	 qayta aloqa. 
Rejalashtirish va vazifalarni belgilash bosqichi qaysi axborot zarur ekanini, u qanday maqsadda va qanday 

muddatlarda olinishi lozimligini aniqlaydi. Ushbu bosqich iterativ xarakterga ega bo‘lib, raqobat razvedkasi 
tahlilchilari va qaror qabul qiluvchi shaxslar o‘rtasidagi yaqin hamkorlikni talab etadi. Natijada tashkilotning eng 
muhim strategik ustuvor yo‘nalishlarini aks ettiruvchi asosiy razvedkaviy mavzular (Key Intelligence Topics, 
KITs) shakllantiriladi (Krizan, 1999 [16]; Weiss, 2002 [17]).

Axborotni yig‘ish bosqichi relevant manbalarni aniqlash hamda ma’lumotlarni qonuniy va etik jihatdan 
maqbul usullarda to‘plashni o‘z ichiga oladi. Yig‘ilgan axborot keyingi tahlil uchun tizimlashtiriladi. Tahlil 
bosqichida birlamchi ma’lumotlar qonuniyatlar, o‘zaro bog‘liqliklar va anomal holatlarni aniqlash orqali “amalga 
yo‘naltirilgan razvedkaviy axborot”ga (actionable intelligence) aylantiriladi (Miller, 2001). [18] Sifatli tahlil nafaqat 
formallashtirilgan ma’lumotlarni qayta ishlash usullarini, balki strategik fikrlashni ham talab etadi, uning yakuniy 
natijasi esa aniq boshqaruv qarorlariga oid tavsiyalar hisoblanadi.

Natijalarni tarqatish bosqichi razvedka xulosalarini rahbariyatga qulay va amaliy formatlarda analitik 
hisobotlar, boshqaruv panellari (dashboardlar), taqdimotlar va brifinglar orqali yetkazishni nazarda tutadi (Miller, 
2001; Krizan, 1999). Yakuniy qayta aloqa bosqichi razvedkaviy axborotning amaliy qiymatini, jumladan, uning 
boshqaruv qarorlariga, moliyaviy natijalarga va reputatsion ko‘rsatkichlarga ta’sirini baholashga, shuningdek, 
raqobat razvedkasi jarayonining o‘zini takomillashtirishga qaratilgan.

Amaliyot shuni ko‘rsatadiki, raqobat razvedkasi siklini institutsional darajada joriy etgan tashkilotlar strategik 
moslashuvchanlik va tarmoqdagi yetakchilikning yuqori darajasini namoyon etadi. Fortune 500 ro‘yxatiga 
kiruvchi kompaniyalarning aksariyati o‘z raqobat razvedkasi bo‘linmalariga ega yoki tashqi ixtisoslashgan 
provayderlar xizmatidan foydalanadi. General Electric, Intel, Coca-Cola, 3M, Dow Chemical va Motorola kabi 
yirik korporatsiyalar raqobat razvedkasini strategik boshqaruvning tizimli elementi sifatida qo‘llab kelmoqda.

Raqobat razvedkasining nazariy-metodologik asoslari iqtisodiy xavfsizlik nazariyasi, strategik menejment, 
axborot nazariyasi, risk-menejment va raqamli iqtisodiyot tutashgan nuqtada shakllanadi. Ushbu yo‘nalish 

1	  Manba: muallif ishlanmasi

rivojiga mahalliy va xorijiy tadqiqotchilar salmoqli hissa qo‘shgan. V. V. Krutov, M. S. Lysenko, V. I. Franchuk va 
T. Tkachuk asarlarida nodavlat xavfsizlik tizimi, axborot qarama-qarshiligi va xo‘jalik yurituvchi subyektlarning 
iqtisodiy manfaatlarini himoya qilish masalalari yoritilgan. Yaqin xorij olimlari — Yu. N. Adashkevich, N. I. Borisov, 
L. S. Budovich, A. N. Bystrova, A. Weiss, Yu. P. Voronov va V. A. Demin — raqobat razvedkasi metodlari, 
tijorat sirini va korporativ axborotni himoyalash masalalariga bag‘ishlangan tadqiqotlar olib borgan. Biznes-
razvedkaning amaliy jihatlari V. P. Mak-Mak, S. Mirkin, A. A. Mitrofanov, V. D. Provotorov, Yu. A. Romanova 
va E. Yushchuk ishlarida batafsil yoritilgan. Shuningdek, Maykl Belkin va H. Lemke kabi xorijiy ekspertlarning 
ishlari ham muhim ahamiyatga ega bo‘lib, ular klassik razvedkaviy sikllarni korporativ boshqaruv va raqamli 
iqtisodiyot sharoitlariga moslashtirgan. [19]

X U L O S A  V A  T A K L I F L A R
Raqobat razvedkasi, biznes-intellekt va risklarni boshqarishga bag‘ishlangan ilmiy nashrlar salmoqli 

hajmda mavjud bo‘lishiga qaramay, zamonaviy adabiyotlarda ularni korxonaning iqtisodiy xavfsizligini ta’minlash 
tizimiga amaliy jihatdan integratsiya qilish masalasida sezilarli darajada fragmentarlik saqlanib qolmoqda. 
Ko‘plab tadqiqotlarda raqobat razvedkasi hanuzgacha korporativ risk-menejment, strategik rejalashtirish va 
tashkilotning axborot tizimlari bilan sust bog‘langan, nisbatan avtonom analitik funksiya sifatida talqin qilinadi. 
Bunday izolyatsiyalashuv razvedkaviy faoliyat natijalari bilan real boshqaruv qarorlari o‘rtasida uzilish yuzaga 
keltirib, raqobat razvedkasining amaliy ahamiyatini sezilarli darajada pasaytiradi hamda uning barqaror 
rivojlanish va korxonaning iqtisodiy manfaatlarini himoya qilishdagi hissasini cheklaydi. Shu bois, zamonaviy 
texnologik, tashkiliy va institutsional transformatsiyalarni inobatga olgan holda, aynan iqtisodiy xavfsizlik 
vazifalariga yo‘naltirilgan yaxlit konseptual raqobat razvedkasi modelini ishlab chiqish alohida dolzarblik kasb 
etadi.

Zamonaviy tadqiqotlar doirasida raqobat razvedkasi va biznes-intellektning risklarni boshqarish tizimi 
bilan yaqinlashuvi tendensiyasi tobora aniqroq namoyon bo‘lmoqda. Mualliflar transchegaraviy va kross-
bozor raqobati sharoitida asosiy tahdid manbai sifatida siyosiy, texnologik va bozor noaniqligi maydonga 
chiqishini ta’kidlaydilar. Biznes-intellektdan foydalanish ushbu noaniqlik darajasini pasaytirish, boshqaruv 
qarorlarining sifatini oshirish va kompaniya faoliyatining umumiy samaradorligini kuchaytirish imkonini beradi. 
BI texnologiyalari risklarni chuqurroq anglashga, yangi imkoniyatlarni aniqlashga hamda tashkilotning beqaror 
tashqi muhitga moslashuv salohiyatini baholashga xizmat qiladi.

